
DAVLAT OLIY TA’LIM MUASSASALARIDA 
TA’LIM XIZMATLARI XARAJATLARI 

HISOBINING ASOSLARI
Abduraxmanov Otabek Patidinovich

Muhammad Al-Xorazmiy nomidagi Toshkent davlat axbort texnologiyalari universiteti
 Reja-moliya bo‘limi birinchi toifali iqtisodchisi, erkin izlanuvchi

Annotatsiya: Maqolada oliy ta’lim muassasalarini moliyalashtirishning zamonaviy nazariyalari va ularning o‘ziga xos jihat-
lari tahlil etilgan. Oliy t’lim tizimini moliyalashtirishda davlatning va davlat budjetining mablag‘larining roli to‘g‘risidagi ilmiy 
xulosalar shakllantirilgan.

Kalit so‘zlar: oliy ta’lim muassasasi, moliyaviy menejment, moliyalashtirish, moliyaviy mustaqillik, ta’lim to‘lovi, oliy ta’lim 
bozori.
Abstract: The article analyzes modern theories of financing higher education institutions and their specific aspects. Sci-
entific conclusions about the role of state and state budget funds in financing the higher education system have been 
formed.

Key words: higher education institution, financial management, financing, financial independence, education fee, higher 
education market.
Аннотация: В статье анализируются современные теории финансирования высших учебных заведений и их осо-
бенности. Сформированы научные выводы о роли государственных и бюджетных средств в финансировании 
системы высшего образования.

Ключевые слова: высшее учебное заведение, финансовый менеджмент, финансирование, финансовая независи-
мость, плата за обучение, рынок высшего образования.

 Ijtimoiy-iqtisodiy rivojlanishning turli bosqichlarida ilm-fan va ta’limni yuqori darajada rivojlantirish ijti-
moiy-iqtisodiy va texnik-texnologik rivojlanishning muhim omili va harakatlantiruvchi kuchi hisoblangan. Davlat 
ijtimoiy-iqtisodiy tizimining bosh generatori bo‘lib, shubhasiz, mehnat bozorida o‘ziga xos tovar sifatida chi
quvchi malakali professional kadrlar tayyorlashdagi jamiyatning ehtiyoji hisoblanadi. Shuning uchun iqtisodi
yotning transformatsiyalashishi sharoitida ta’lim xizmatlari bozorida oliy ta’lim muassasalari raqobatbardosh-
ligini oshirish, ta’lim xizmatlari sifatini yangi bosqichga ko‘tarishning ahamiyati va tamoyillarini tadqiq etish 
alohida ahamiyatga ega.

Davlatning ijtimoiy-iqtisodiy faoliyatida oliy talimning nechog‘lik dolzarbligidan kelib chiqib, Respublikamizda 
oliy ta’limni tizimli isloh qilishning ustuvor yo‘nalishlarini belgilash, zamonaviy bilim va yuksak ma’naviy-ax-
loqiy fazilatlarga ega, mustaqil fikrlaydigan yuqori malakali kadrlar tayyorlash jarayonini sifat jihatidan yangi 
bosqichga ko‘tarish, oliy ta’limni modernizatsiya qilish, ilg‘or ta’lim texnologiyalariga asoslangan holda ijtimoiy 
soha va iqtisodiyot tarmoqlarini rivojlantirish maqsadida soxaga doir ko‘plab normativ-xuquqiy xujjatlar amalga 
joriy etilmoqda. 

O‘zbekiston Respublikasi Prezidentining 2019-yil 8-oktyabrdagi PF–5847-son Farmoni bilan tasdiqlangan 
O‘zbekiston Respublikasi oliy ta’lim tizimini 2030-yilgacha rivojlantirish konsepsiyasi, O‘zbekiston Respublikasi 
Prezidentining 2021-yil 24-dekabrdagi “Davlat oliy ta’lim muassasalarining akademik va tashkiliy-boshqaruv 
mustaqilligini ta’minlash bo‘yicha qo‘shimcha chora-tadbirlar to‘g‘risida”gi PQ–60-sonli va “Davlat oliy ta’lim 
muassasalariga moliyaviy mustaqillik berish chora-tadbirlari to‘g‘risida”gi PQ–61-son qarorlari asnosida davlat 
oliy ta’lim muassasalarining mustaqilligini kengaytirish, ular faoliyatida davlat ma’muriy boshqaruvini keskin 
kamaytirish, shu orqali o‘zgaruvchan mehnat bozori talablariga javob bera oladigan yuqori malakali kadrlar 
tayyorlovchi davlat oliy ta’lim muassasalarini shakllantirish hamda davlat oliy ta’lim muassasalarining moliyaviy 
barqarorligini ta’minlash, moddiy-texnika bazasini mustahkamlash, ta’lim xizmatlari xarajatlarini optimallash
tirish masalalarini mustaqil hal etish, ilmiy-tadqiqot faoliyatiga mablag‘larni jalb etish imkoniyatini kengaytirish, 
oliy ta’lim muassasalari o‘rtasida raqobat muhitini rivojlantirish uchun amaliy qadamlar bo‘ldi. Konsepsiyaga 
muvofiq quyidagilar oliy ta’lim tizimini rivojlantirishning strategik maqsadlari hisoblanadi:  

- mamlakatni modernizatsiya qilish, ijtimoiy-iqtisodiy jihatdan barqaror rivojlantirish uchun yuqori malakali 
kadrlar tayyorlash sifatini oshirish, inson kapitalini mehnat bozori talablari asosida rivojlantirish; 

- oliy ta’lim bilan qamrov darajasini oshirish, xalqaro standartlar asosida yuqori malakali, kreativ va tizimli 



T E Z I S L A R  T O ‘ P L A M I

34 https://yashil-iqtisodiyot-taraqqiyot.uz

“M
ill

iy
 i

q
ti

s
o

d
iy

o
ti

m
iz

d
a

 i
n

v
e

s
ti

ts
iy

a
la

r 
v

a
 m

o
liy

a
v

iy
 r

iv
o

jla
n

is
h

n
i 

o
liy

 
m

u
h

a
n

d
is

lik
 m

a
k

ta
b

la
ri

 b
ila

n
 i

n
te

g
ra

ts
iy

a
la

s
h

ti
ri

s
h

 s
a

m
a

ra
d

o
rl

ig
i”

2024-yil, 1-avgust–27-sentabr
maxsus son

fikrlaydigan, mustaqil qaror qabul qila oladigan kadrlar tayyorlash, ularning intellektual qobiliyatlarini namoyon 
etishi va ma’naviy barkamol shaxs sifatida shakllanishi uchun zarur shart-sharoit yaratish; 

- sohada sog‘lom raqobat muhitini shakllantirish, uning jozibadorligini oshirish, jahon miqyosidagi raqobat-
bardoshligini ta’minlash.

Uzoq istiqboldagi maqsadli vazifalardan kelib chiqib, oliy ta’lim tizimini rivojlantirish quyidagi ustuvor yo‘na
lishlar asosida amalga oshiriladi: 

- oliy ta’lim bilan qamrovni kengaytirish, oliy ma’lumotli mutaxassislar tayyorlash sifatini oshirish;
- ta’lim jarayoniga raqamli texnologiyalar va zamonaviy usullarni joriy etish;
- oliy ta’lim muassasalarida ilmiy-tadqiqot ishlari natijadorligini oshirish, yoshlarni ilmiy faoliyatga keng jalb 

etish, ilm-fanning innovatsion infratuzilmasini shakllantirish;
- ma’naviy-ma’rifiy va tarbiyaviy ishlar ta’sirchanligini oshirish;
- yuqori malakali mutaxassislar tayyorlash jarayoniga kadrlar buyurtmachilarini faol jalb etish;
- oliy ta’lim muassasalarining moliyaviy mustaqilligi va barqarorligini ta’minlash, moddiy-texnik ta’minotini 

mustahkamlash;
- oliy ta’lim muassasalarini tizimli rivojlantirish va boshqaruv faoliyatini takomillashtirish;
- korrupsiyaga qarshi kurashish, shaffoflikni ta’minlashning ta’sirchan mexanizmlarini joriy etish;
- oliy ta’lim tizimining investitsiyaviy jozibadorligini oshirish, xalqaro miqyosda tanilishi va raqobatbardosh-

ligini ta’minlash.
Davlat oliy ta’lim muassasalarida ta’lim xizmatlari xarajatlarini quyidagicha tasniflash mumkin. 
1. Kadrlar bilan bog‘liq xarajatlar:
- O‘qituvchilarning ish haqi (asosiy va qo‘shimcha to‘lovlar, ijtimoiy soliqlar);
- Ma’muriy xodimlarning ish haqi;
- Ta’lim jarayonini tashkil etish bilan bog‘liq xarajatlar (metodik ishlanmalar, o‘quv materiallari, laboratoriya 

ishlari, ilmiy-tadqiqot ishlari).
2. Moddiy-texnik baza bilan bog‘liq xarajatlar:
- Binolarni ta’mirlash va saqlash;
- Kommunal xizmatlar (elektr energiyasi, gaz, suv);
- O‘quv jihozlari va laboratoriya uskunalarini sotib olish va ta’mirlash;
- Kitobxona fondlarini boyitish.
3. Boshqa xarajatlar:
- Ta’lim jarayonini tashkil etish va o‘tkazish bilan bog‘liq xarajatlar (konferensiyalar, seminarlar, ma’ruzalar)
- Ilmiy-tadqiqot ishlarini moliyalashtirish;
- Talabalarning ijtimoiy himoyasi (stipendiyalar, turar joylar);
- Marketing va reklama xarajatlari;
 Shuningdek, Davlat oliy ta’lim muassasalarida ta’lim xizmatlari xarajatlarini hisoblashda quyidagi metod 

va usullardan foydalanish mumkin:
1. Tovar-moddiy baholar usuli. Bu usulda ta’lim xizmatlarini hisoblashda barcha xarajatlarni tovar-moddiy 

baholarda ifodalash asosida amalga oshiriladi hamda xarajatlarni aniqlash uchun quyidagilar hisobga olinadi:
- O‘qituvchilarning ish haqi;
- Ma’muriy xodimlarning ish haqi;
- O‘quv materiallari va jihozlarining narxi;
- Binolarni ta’mirlash va saqlash xarajatlari;
- Kommunal xizmatlar;
- Ilmiy-tadqiqot ishlarini moliyalashtirish xarajatlari;
- Talabalarning stipendiyalari va turar joylari uchun to‘lovlar.
2. Mehnat xarajatlari usuli. Bu usulda ta’lim xizmatlarini hisoblashda barcha xarajatlarni mehnat xara-

jatlarida (soat, kun, oy) ifodalash asosida amalga oshiriladi hamda xarajatlarni aniqlash uchun quyidagilar 
hisobga olinadi:

- O‘qituvchilarning ish vaqti;
- Ma’muriy xodimlarning ish vaqti;
- O‘quv jarayonini tashkil etish uchun sarflangan vaqt;
- Ilmiy-tadqiqot ishlarini amalga oshirish uchun sarflangan vaqt.
3. Aralash usul. Bu usulda ta’lim xizmatlarini hisoblashda tovar-moddiy baholar va mehnat xarajatlari usul-

lari birgalikda qo‘llaniladi. Masalan; 
- O‘qituvchilarning ish haqi tovar-moddiy baholarda hisoblanadi; 
- O‘quv jarayonini tashkil etish uchun sarflangan vaqt mehnat xarajatlarida hisoblanadi.
4. Xarajatlarni normativ usuli. Bu usulda ta’lim xizmatlarini hisoblashda ta’lim muassasasining faoliyatiga 

oid normativlar qo‘llaniladi. Masalan: 

- O‘qituvchilarning ish haqi normativlar asosida belgilanadi; 
- O‘quv materiallari va jihozlarining narxi normativlar asosida hisoblanadi.
5. Ta’lim xizmatlarini hisoblashda qo‘llaniladigan boshqa usullar:
- Standart-xarajat usuli. Bu usulda ta’lim xizmatlarini hisoblashda standart xarajatlar qo‘llaniladi;
- Analitik usul. Bu usulda ta’lim xizmatlarini hisoblashda xarajatlarni tahlil qilish asosida amalga oshiriladi.
Davlat oliy ta’lim muassasalarida ta’lim xizmatlari xarajatlarini hisoblash murakkab va ko‘p jihatli jarayon 

bo‘lib, u yuqorida keltirilgan asoslarga tayanadi. Ta’lim xizmatlari xarajatlarini to‘g‘ri hisoblash ta’lim sifatini 
oshirish, moliyaviy resurslarni tejash va ta’lim muassasalarining samaradorligini oshirishga xizmat qiladi. Ta’lim 
muassasasining o‘ziga xos xususiyatlari, moliyaviy imkoniyatlari va ta’lim sifatini oshirishga qaratilgan maqsad-
lariga qarab hisoblash usuli tanlash maqsadga muvofiqdir.

